
	1. Ազգային անվտանգության ծառայություն
	2022-05-13

	
	11/539

	Առաջարկություններ և դիտողություններ չկան
	Ընդունվել է

	2. ՀՀ ոստիկանություն
	2022-05-17

	
	1/21/42232-22

	Առաջարկվում է Նախագծի 1-ին հոդվածում և 3-րդ հոդվածի 3-րդ մասում հստակեցնել, թե որ «արտադրական կանեփի» բառերից հետո են կատարվում նախագծով նախատեսված լրացումները` հաշվի առնելով, որ «Թմրամիջոցների և հոգեմետ (հոգեներգործուն) նյութերի մասին» 2002 թվականի դեկտեմբերի 26-ի ՀՕ-518-Ն օրենքի 3-րդ հոդածի 1-ին մասի 16-րդ կետում և 45.4-րդ հոդվածի 1-ին մասի 3-րդ կետում օգտագործվում են մի քանի «արտադրական կանեփի» բառեր:
	Ընդունվել է

	3 Պետական եկամուտների կոմիտե
	2022-05-18

	
	/11-1/33455-2022

	Առաջարկություններ և դիտողություններ չկան
	Ընդունվել է

	4 Ֆինանսների նախարարություն
	2022-05-19

	
	01/28/9030-2022

	Առաջարկություններ և դիտողություններ չկան
	Ընդունվել է

	5 Էկոնոմիկայի նախարարություն
	2022-05-23

	
	01/7543-2022

	Նախագծի 1-ին հոդվածով և 3-րդ հոդվածի 3-րդ մասով նախատեսվող լրացումները անհասկանալի են և լրացուցիչ խմբագրման կարիք ունեն, հաշվի առնելով այն, որ նախատեսվող լրացումներով ինկորպորացվելու դեպքում իրավական ակտը միատեսակ ու միանշանակ չի ընկալվի ու կիրառվի,
	Ընդունվել է

	Նախագծի 3-րդ հոդվածի 2-րդ մասից առաջարկում ենք վերջակետ կետադրական նշանը, հանել,
	Ընդունվել է

	Նախագծի 5-րդ հոդվածով լրացվող 6-րդ մասի 2-րդ պարբերությունն առաջարկում ենք համարակալել,
	Ընդունվել է

	Նախագծի 3-րդ հոդվածի 4-րդ կետով լրացվող 2-րդ մասից առաջարկվում է հանել «տեղափոխման» բառը, քանի որ ՀՀ կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» 270-Ն որոշմամբ հաստատված N 1.1 հավելվածով նախատեսված են փոխադրման պահանջներ:
	Ընդունվել է

	6 Վարչապետի աշխատակազմի տեսչական մարմինների աշխատանքների համակարգման գրասենյակ
	2022-05-24

	
	/48.56/16341-2022

	1.	Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի պահանջներին։
	Ընդունվել է

	2.	Նախագծի 2-րդ հոդվածում առաջարկում եմ հստակեցնել «օտարել» բառը, մասնավորապես՝ փակագծերում նշելով օտարման թույլատրելի եղանակները։ Միաժամանակ, հիմք ընդունելով Նախագծի 2-րդ հոդվածով առաջարկվող փոփոխությունը, առաջարկում եմ նույնաբովանդակ փոփոխություն կատարել նաև «Թմրամիջոցների և հոգեմետ (հոգեներգործուն) նյութերի մասին» օրենքի (այսուհետ՝ Օրենք) 45.5-րդ հոդվածի 3-րդ մասում։
	Չի ընդունվել
Արտադրական կանեփի արտադրության լիցենզիա ունեցող անձը կարող է իր արտադրանքը օտարման ցանկացած եղանակով փոխանցել միայն արտադրական կանեփի արտահանման, ներմուծման կամ մեծածախ առևտրի լիցենզիա ունեցող անձի: Օրենքի 45.5-րդ հոդվածի 3-րդ մասում նույնպես փոփոխություն կկատարվի

	3.	Նախագծի 4-րդ հոդվածի 1-ի մասով նոր խմբագրությամբ շարադրվող 3-րդ մասից առաջարկում եմ հանել «ֆինանսական և գույքային վիճակի» և «, ինչպես նաև այլ պահանջներ» բառերը, հիմք ընդունելով այն հանգամանքը, որ և՛ դիմողի ֆինանսական, և՛ դիմողի գույքային վիճակը հավաստող տեղեկատվությունը համարվում է միայն տնտեսավարողի գործունեության ռիսկ, ուստի բացակայում է դրանց ներկայացման անհրաժեշտությունը:
	Չի ընդունվել
Փոփոխությունը Նախագի մեջ ներառվել է հիմք ընդունելով Նախագծի վերաբերյալ աշխատանքային կարգով քննարկման արդյունքները և շահագրգիռ պետական մարմինների առաջարկները:

	Նախագծի 4-րդ հոդվածի 3-րդ մասով նոր խմբագրությամբ շարադրվող 7-րդ մասում «Լիցենզավորող մարմինը վարում է աշխատակիցների ռեեստր։» նախադասությունն առաջարկում եմ լրացնել «, որի վարման կարգը սահմանվում է Լիազոր մարմնի կողմից։» բառերով։ Միաժամանակ, վերոնշյալ մասում «ընտանիքի անդամները (ամուսին, զավակ, հայր, մայր, քույր, եղբայր, տատ, պապ)» բառերն առաջարկում եմ փոխարինել «փոխկապակցված ֆիզիկական անձինք» բառերով, հիմք ընդունելով Օրենքի 3-րդ հոդվածի 18-րդ պարբերությամբ սահմանված իրավակարգավորումները։
	Ընդունվել է

	5.	Նախագծի 4-րդ հոդվածի 4-րդ մասով նոր խմբագրությամբ շարադրվող 8-րդ մասը խնդրահարույց է, քանի որ պարզ չէ մասնագիտական դիրքորոշումն իրենից ի՞նչ է ներկայացնում և ի՞նչ է իր մեջ ներառում
	Չի ընդունվել
Յուրաքանչյուր շահագրգիռ պետական մարմին իր լիազորությունների շրջանակում ուսումնասիրում և դիրքորոշում է ներկայացնում հայտի և կից փաստաթղթերի վերաբերյալ:

	6.	Նախագծի 4-րդ հոդվածի 5-րդ մասով նոր խմբագրությամբ շարադրվող 9-րդ մասն առաջարկում են շարադրել հետևյալ խմբագրությամբ.
«9. Հայաստանի Հանրապետության կառավարությունը սահմանում է  արտադրական կանեփի արտադրության գործընթացների իրականացման համար նախատեսված համապատասխան տարածքների հիմնական պահանջները, որոնց լրացուցիչ չափանիշները կարող են սահմանվել Հայաստանի Հանրապետության կառավարության լիազորած պետական կառավարման համակարգի մարմնի կողմից։»։
	Ընդունվել է

	Նախագծի 5-րդ հոդվածով Օրենքի 45.7-րդ հոդվածի նոր խմբագրությամբ շարադրվող 6-րդ մասի վերաբերյալ հայտնում եմ, որ առաջարկվող կանոնակարգումը խնդրահարույց է, հիմք ընդունելով այն հանգամանքը, որ իրավակարգավորումից դուրս են մնում տվյալ տարում քվոտայի խախտման արդյունքում առաջացած հետևանքները։ Միաժամանակ, առաջարկում եմ համապատասխան իրավակարգավորումներ սահմանել նաև տրամադրված քվոտայի ավելացման և նվազեցման (հրաժարման) դեպքերի համար՝ ամրագրելով նվազեցման (հրաժարման) դեպքում վճարված պետական տուրքի վերադարձման բացառումը։
 Բացի այդ, վերոնշյալ հոդվածի վերջին նախադասությունը առաջարկում եմ շարադրել հետևյալ խմբագրությամբ․
  «Հաստատված քվոտաներից շեղման թույլատրելի սահմանաչափը սահմանում է Կառավարությունը», քանի որ տրամադրված քվոտաները ոչ թե խախտվում են, այլ չեն իրականացվում։
	Չի ընդունվել
«Վարչական իրավախախտումների վերաբերյալ» Հայաստանի Հանրապետության օրենսգրքով արտադրական կանեփի արտադրությամբ, արտահանմամբ, ներմուծմամբ կամ մեծածախ առևտրով զբաղվող անձի կողմից քվոտայով նախատեսված սահմանափակումները խախտելու համար սահմանված է պատասխանատվություն:

	. Հաջորդիվ հայտնում եմ, Օրենքի 45.3-րդ հոդվածի 2-րդ և 4-րդ մասերը, 45.5-րդ կետի 1-ին, 2-րդ մասերը և 45.6-րդ հոդվածի 4-րդ մասը, 45.3-րդ հոդվածի 5-րդ մասը և 45.5-րդ հոդվածի 3-րդ մասը ըստ էության կրկնում են միմյանց:  Ուստի հաշվի առնելով վերոգրյալն՝ առաջարկում եմ  Նախագծով  սահմանել դրույթներ, որոնց համաձայն կբացառվի Օրենքի վերոնշյալ նորմերի կրկնությունը, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը՝ նորմատիվ իրավական ակտերում բացառվում են իրավական նորմերի անհիմն կրկնությունները:
	Չի ընդունվել 
Սույն առաջարկը դուրս է Նախագծի վերաբերյալ աշխատանքային կարգով իրականացված քննարկման առարկայից և ներկա փուլում չի կարող ներառվել Նախագծի մեջ:

	Միաժամանակ,  համաձայն գործող իրավակարգավորումների (Օրենքի 45.6-րդ հոդվածի 5-րդ մաս)՝ արտադրական կանեփի հետ կապված գործունեության լիցենզիայի ստացման համար դիմողը պարտավոր է բացահայտել և լիցենզիա ստանալու հայտի հետ լիցենզավորման կարգով սահմանված ձևով ներկայացնել փոխկապակցված անձանց և իրական շահառուների վերաբերյալ տեղեկությունները: Հստակեցման կարիք ունի «տեղեկություններ» հասկացությունը, քանի որ պարզ չէ ինչ տեղեկության մասին է խոսքը գնում, ինչպես նաև հիմք ընդունելով «Փողերի լվացման և ահաբեկչության ֆինանսավորման դեմ պայքարի մասին» և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքների  իրավակարգավորումները, որոնց համաձայն՝ «փոխկապակցված անձանց» և «իրական շահառուների» անձանց շրջանակում ներառվում են նաև իրավաբանական անձի ամուսինը/կինը, անչափաս զավակը և այլն, որոնց ֆինանսական վիճակի վերաբերյալ տեղեկություններ նույնպես անհրաժեշտ է  ներկայացնել։ Ուստի հարց է առաջանում արդյո՞ք վերոգրյալ անձանց ֆինանսական վիճակի վերաբերյալ տեղեկություններ ներկայացնելու պահանջը բավականաչափ հիմնավորված է: 
	Չի ընդունվել 
Հայտատուն պետք է ներկայացնի «Փողերի լվացման և ահաբեկչության ֆինանսավորման դեմ պայքարի մասին» և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքների  իրավակարգավորումներին համապատասխան տեղեկատվություն:

	Օրենքի 45.6-րդ հոդվածի 7-րդ մասի համաձայն՝ արտադրական կանեփի հետ կապված գործունեության լիցենզիա ստացած անձինք նախքան արտադրական կանեփի հետ կապված գործունեությանը ներգրավվելը լիցենզավորող մարմին են ներկայացնում աշխատակիցների տվյալները: Նախագծով առաջարկում եմ կանոնակարգել՝ եթե լիցենզավորման հայտ ներկայացնելիս անձը հայցել է մինչև մեկ տարվա ժամկետի տրամադրում լիցենզավորման ենթակա գործունեության համար նախատեսված ջերմատուն, տնկարան, պահեստ կամ լաբորատորիա կառուցելու համար, ինչպե՞ս է իրականացվելու դրույթի պահանջը: Ավելին՝ նման տեղեկատվությունը տնտեսավարողից հայցելը հիմնավորված չէ, քանի որ պետական մարմիններն ավելի հարուստ գործիքակազմ ունեն այդ տեղեկատվությունը ճշտելու համար, իսկ մեկ տարվա ընթացքում աշխատակիցների շրջանակը կարող է փոխվել:
	Չի ընդունվել
Մինչև մեկ տարվա ժամկետի հայցումը դեռևս չի նշանակում, որ հայտատու կազմակերպությունը աշխատակիցներ չի ներգրավել, ավելին` բազմաթիվ հայտատուների կողմից ներկայացվում են աշխատակիցների համապատասխան փաստաթղթեր:

	Օրենքի 45.9-րդ հոդվածի 1-ին մասից հանել «և պատասխանատվության միջոցների կիրառման» բառերը, իսկ 2-րդ մասում՝ «համաձայնեցնելով» բառը փոխարինել «հայտնելով» բառով։
	Չի ընդունվել 
Սույն առաջարկը դուրս է Նախագծի վերաբերյալ աշխատանքային կարգով իրականացված քննարկման առարկայից և ներկա փուլում չի կարող ներառվել Նախագծի մեջ:

	Օրենքի 45.9-րդ հոդվածի 7-րդ մասն առաջարկում եմ ուժը կորցրած ճանաչել։
	Չի ընդունվել 
Սույն առաջարկը դուրս է Նախագծի վերաբերյալ աշխատանքային կարգով իրականացված քննարկման առարկայից և ներկա փուլում չի կարող ներառվել Նախագծի մեջ: Այն լրացուցիչ կքննարկվի

	Օրենքի 45.9-րդ հոդվածն առաջարկում եմ լրացնել հետևյալ բովանդակությամբ նոր մասերով․
« 8.Դիտարկման ընթացքում Հայաստանի Հանրապետության օրենսդրության համապատասխան պահանջների, լիցենզավորման պայմանների խախտման դեպքում վերահսկողություն իրականացնող պաշտոնատար անձը տալիս է որևէ գործողություններ կատարելու կամ որևէ գործողություն կատարելուց ձեռնպահ մնալու վերաբեյալ կարգադրագրեր` դրանց կատարման համար սահմանելով ժամկետներ: 
9.Դիտարկման արդյունքները հիմք են «Հայաստանի Հանրապետությունում ստուգումների կազմակերպման և անցկացման մասին» օրենքով սահմանված կարգով ստուգում իրականացնելու համար։
10.Դիտարկման ընթացքում հայտնաբերված խախտումների և անհամապատասխանությունների համար վարչական պատասխանատվության միջոցներ չեն կիրառվում, բացառությամբ վերահսկողություն իրականացնող տեսչական մարմնի տված կարգադրագրի պահանջները խախտելու դեպքերի:»։
	Չի ընդունվել 
Սույն առաջարկը դուրս է Նախագծի վերաբերյալ աշխատանքային կարգով իրականացված քննարկման առարկայից և ներկա փուլում չի կարող ներառվել Նախագծի մեջ: Այն լրացուցիչ կքննարկվի:

	Օրենքի 45.8-րդ հոդվածն  առաջարկում եմ լրացնել հետևյալ բովանդակությամբ նոր մասով․
«11. Արտադրական կանեփի արտադրության, արտահանման, ներմուծման և մեծածախ առևտրի լիցենզիա ունեցող տնտեսավարող սուբյեկտները լիցենզավորման կարգով սահմանված տարածքներում պետք է ապահովեն տեսաձայնագրող սարքերի առկայությունը, ինչպես նաև տեսաձայնագրող սարքերի ձայնագրությունների պահպանումը առնվազն 6 ամիս ժամկետով՝  վերահսկողության շրջանակներում վերահսկողություն իրականացնող  պետական մարմինների պահանջով այն ներկայացնելու համար։»։
	Չի ընդունվել 
Սույն առաջարկը դուրս է Նախագծի վերաբերյալ աշխատանքային կարգով քննարկման առարկայից և ներկա փուլում չի կարող ներառվել Նախագծի մեջ: Այն լրացուցիչ կքննարկվի:

	7 Արդարադատության նախարարություն

	1) Իրավական ակտի ինկորպորացման ընթացքում խնդիրներից խուսափելու նպատակով՝ նախագծի 1-ին հոդվածում անհրաժեշտ է հստակ նշել, թե որ «արտադրական կանեփի» բառերից հետո է նախատեսվում կատարել համապատասխան լրացումը, քանի որ «Թմրամիջոցների և հոգեմետ (հոգեներգործուն) նյութերի մասին» օրենքի (այսուհետ՝ Օրենք) 3-րդ հոդածի 1-ին մասի 16-րդ կետում «արտադրական կանեփի» բառերը գործածվում է 2 անգամ: Նույն դիտողությունը վերաբերում է նաև նախագծի 3-րդ հոդվածի 1-ին մասի 3-րդ կետին:
	Ընդունվել է 

	2) Նախագծի 2-րդ հոդվածով նախատեսվում է Օրենքի 45.3-րդ հոդվածի 5-րդ մասում և 45.5-րդ հոդվածի 3-րդ մասում «փոխանցել» բառը փոխարինել «օտարել» բառով: Տվյալ դեպքում խոսքը վերաբերում է արտադրական կանեփի արտադրության, արտահանման, ներմուծման կամ մեծածախ առևտրի իրականացման համար լիցենզիա ունեցող անձի կողմից իր արտադրանքը փոխանցելու(օտարելու) մասին: 
Այս առումով նկատի ունենալով, որ Օրենքի, ինչպես նաև Վարչական իրավախախտումների վերաբերյալ Հայաստանի Հանրապետության օրենսգրքի համապատասխան հոդվածներում գործածվում է «թմրամիջոցների իրացում» ձևակերպումը՝ առաջարկում ենք քննարկել նախագծով նախատեսված «օտարել» բառը «իրացնել» բառով փոխարինելու հարցը:
	Չի ընդունվել
Վարչական իրավախախտումների վերաբերյալ Հայաստանի Հանրապետության օրենսգրքի համապատասխան հոդվածներում գործածվող «թմրամիջոցների իրացում» ձևակերպումը վերաբերում է թմրամիջոցներին, նույն օրենսգրքում արտադրական կանեփի վերաբերյալ ևս նախատեսված են առանձին հոդվածներ:

	3) Նախագծի 4-րդ հոդվածի 1-ին մասի 3-րդ կետով նոր խմբագրությամբ շարադրվող Օրենքի 45.6-րդ հոդվածի 7-րդ մասն անհրաժեշտ է վերանայել և խմբագրել: Մասնավորապես՝ 7-րդ մասի ենթակետերը բովանդակային առումով փոխկապակցված չեն 7-րդ մասով նախատեսված կարգավորմանը, ուստի 7-րդ մասի 1-ին պարբերությունից հետո դրված «՝» կետադրական նշանն անհրաժեշտ է փոխարինել «:» կետադրական նշանով, իսկ ենթակետերի տեսքով նախատեսված կարգավորումները շարադրել առանձին նախադասությունների տեսքով:
	Ընդունվել է 

	4) Նախագծի 3-րդ հոդվածի 1-ին մասի 4-րդ ենթակետով, 4-րդ հոդվածի 1-ին մասի 5-րդ ենթակետով և 5-րդ հոդվածով սահմանվում է, որ՝  
«Արտադրական կանեփի փաթեթավորման, տեղափոխման, պահեստավորման, ոչնչացման վերաբերյալ պահանջները սահմանում է Հայաստանի Հանրապետության կառավարությունը:
Հայաստանի Հանրապետության կառավարությունը սահմանում է արտադրական կանեփի արտադրության գործընթացների իրականացման համար նախատեսված համապատասխան տարածքների հիմնական պահանջները /.../:
Քվոտաների վերանայման (նվազեցման) կարգը սահմանում է Կառավարությունը: /…/
Քվոտաների խախտման թույլատրելի չափը սահմանում է Կառավարությունը:»: 
Այս առումով նախագծում անհրաժեշտ է նախատեսել անցումային դրույթներ, որով կսահմանվեն ենթաօրենսդրական նորմատիվ իրավական ակտերի ընդունման նախատեսվող ժամկետները: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթներից, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:
Միևնույն ժամանակ նախագծի 5-րդ հոդվածի համարակալումն անհրաժեշտ է վերանայել համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է

	8 Հանրային քննարկման առաջարկներ 
	2022-06-10

	
	

	Որպես առաջարկ ներկայացվել է մեկ տառ:
	Ընդունվել է ի գիտություն

	9 Վարչապետի աշխատակազմի իրավաբանական վարչություն
	2022-08-24

	
	02/10.20/27991-2022

	1) Նախագծի 4-րդ հոդվածով «Թմրամիջոցների և հոգեմետ (հոգեներգործուն) նյութերի մասին» օրենքի 45.6-րդ հոդվածը լրացվում է նոր 10-րդ մասով, ըստ որի՝ լիազոր մարմինը ստացված հայտերը և կից փաստաթղթերը ներկայացնում է պետական մարմինների` դրանց վերաբերյալ մասնագիտական դիրքորոշում ստանալու նպատակով: Մինչդեռ, պարզ չէ, թե ինչ է իրենից ենթադրում «մասնագիտական դիրքորոշում» հասկացությունը, ինչ ժամկետներում և ինչ ընթացակարգով է տրամադրվելու, ինչպես նաև անհասկանալի է նշված դիրքորոշումը Լիազոր մարմնի համար ունենալու է պարտադիր թե խորհրդատվական բնույթ
	Ընդունվել է 

	2) Նախագծով հանվում է քվոտաների խախտման դեպքում լիցենզիայի դադարեցման հիմքը: Միևնույն ժամանակ, քվոտայով նախատեսված քանակական սահմանափակումների խախտումը համարվելու է տրամադրված քվոտաների վերանայման հիմք: Մինչդեռ, նախագծի հետագա կարգավորումներից անհասկանալի է, թե որ դեպքերում և ինչ չափանիշների հաշվառմամբ պետք է իրականացվի քվոտաների վերանայումը, ինչն իրավակիրառ պրակտիկայում կարող է հանգեցնել մի շարք խնդիրների և ոչ միատեսակ մոտեցման:
	Չի ընդունվել 
ՀՀ Կառավարության 2021 թվականի հուլիսի 15-ի N 1170-Ն որոշմամբ սահմանված է` քվոտաների ավելացման կարգը, Օրենքում կատարվող փոփոխությունից հետո կավելացվի նաև քվոտաների նվազեցման կարգը:

	3) Նախագծին կից անհրաժեշտ է ներկայացնել նաև Վարչական իրավախախտումների վերաբերյալ օրենսգրքում փոփոխություններ կատարելու վերաբերյալ օրենքի նախագիծ՝ հաշվի առնելով այն հանգամանքը, որ Օրենսգրքով պատասխանատվություն է նախատեսված արտադրական կանեփի արտադրության լիցենզիա ունեցող անձի կողմից իր արտադրանքը արտադրական կանեփի արտահանման, ներմուծման կամ մեծածախ առևտրի լիցենզիա չունեցող անձի փոխանցելու համար:
	Ընդունվել է

	10 Վարչապետի աշխատակազմի սոցիալական հարցերի վարչություն
	2022-08-24

	
	02/10.20/27991-2022

	1) Նախագծի հիմնավորման համաձայն, դրա նպատակն է «արտադրական կանեփի արտադրության, ներմուծման,արտահանման և մեծածախ առևտրի լիցենզավորման համար դիմած անձանց համար առավել բարենպաստ պայմաններ ստեղծելը, ավելորդ փաստաթղթեր պահանջելուց խուսափելը», սակայն առաջարկվող որոշ կարգավորումներ չեն բխում նշված նպատակներից: 
Այսպես, օրենքի նախագծի 4-րդ հոդվածի՝ 
3-րդ մասով օրենքում արտադրական կանեփի հետ կապված գործունեության լիցենզիա ստացած անձանց համար նախատեսվում է աշխատակիցների տվյալները (անուն, ազգանուն, հայրանուն, հասցե, անձնագրային տվյալներ, թմրամիջոցների կամ հոգեմետ նյութերի հետ կապված հանցագործության կատարման համար քրեական պատասխանատվության ենթարկված լինելու կամ այդպիսի վարչական իրավախախտման կատարման համար պատասխանատվության ենթարկված լինելու վերաբերյալ տեղեկություն) լրացուցիչ պարտավորություն,
2) 4-րդ մասում վիճահարույց է՝ 
ա. թմրամիջոցների կամ հոգեմետ նյութերի հետ կապված հանցագործության կատարման համար դատապարտված կամ այդպիսի վարչական իրավախախտման համար պատասխանատվության ենթարկված կամ թմրամոլությամբ տառապող անձանց  ընտանիքի անդամների (ամուսին, զավակ, հայր, մայր, քույր, եղբայր, տատ, պապ)՝ արտադրական կանեփի հետ կապված գործունեության իրականացնող կազմակերպության աշխատակից հանդիսանալու իրավունքի սահմանափակումը: Մասնավորապես, պարզաբանման ենթակա է նաև այն հանգամանքը, թե ինչպես են նույնականացվելու նշված անձանց ընտանիքի անդամները,
բ. լիցենզավորման կարգով աշխատակիցներին վերաբերող այլ պահանջներ (սահմանափակումներ) նախատեսելու հնարավորությունը:
	Չի ընդունվել
Սույն պահանջը ՀՀ Կառավարության 2021 թվականի հուլիսի 15-ի N 1170-Ն որոշմամբ արդեն իսկ առկա է, և հայտատուներն ու լիցենզավորված անձինք նշված տվյալները ներկայացնում են լիազոր մարմին, ուստի այն չի հանդիսանում լրացուցիչ պարտավորություն: ՀՀ Ոստիկանության կողմից ներկայացվել են մի նշված դրույթների վերաբերյալ առաջարկներ, որոնք կներառվեն նախագծում:

	3) Հասկանալի չէ նախագծի 5-րդ հոդվածով կառավարությանը քվոտաների խախտման թույլատրելի չափ սահմանելու իրավասություն տալու մասին կարգավորումը:
	Չի ընդունվել
Կառավարության  2021 թվականի հուլիսի 15-ի N 1170-Ն որոշմամբ արդեն իսկ սահմանված է  քվոտաների խախտման թույլատրելի չափ, սա հանդիսանում է լիազորող նորմ:


	11 Տեսչական մարմինների աշխատանքների համակարգման գրասենյակ

	1) Նախագծի 4-րդ հոդվածի 1-ի մասով նոր խմբագրությամբ շարադրվող 3-րդ մասից առաջարկում եմ հանել «ֆինանսական և գույքային վիճակի»  և «, ինչպես նաև այլ պահանջներ» բառերը, հիմք ընդունելով այն հանգամանքը, որ և՛ դիմողի ֆինանսական, և՛ դիմողի գույքային վիճակը հավաստող տեղեկատվությունը համարվում է միայն տնտեսավարողի գործունեության ռիսկ, ուստի բացակայում է դրանց ներկայացման անհրաժեշտությունը:  Միաժամանակ,  դիմողի ֆինանսական և գույքային վիճակի մասին տեղեկատվությունը, որպես լիցենզիա ստանալու պահանջ հիմնավորված չէ, քանի որ ինքնին վերոնշյալ տեղեկատվությունը չի կարող հանդիսանալ լիցենզիա ստանալու հիմնական պահանջներից մեկը այն պատճառաբանությամբ, որ այն ըստ էության լիցենզիայի տրամադրման  շրջանակներում լիցենզիա տրամադրելու մերժման հիմք չէ։
	Չի ընդունվել
Առաջարկը ներկայացվել է Ազգային Անվտանգության Ծռայությանը, որին ի պատասխան նշվել է, որ ամբողջությամբ համարում ենք անընդունելի։ Դիմողի ֆինանսական և գույքային վիճակին վերաբերող տեղեկատվության առկայությունը կարևոր է նախատեսվող տնտեսւսկան գործունեության ընթացքում հնարավոր հանցավոր ճանապարհով ստացվող ֆինանսական միջոցների ներգրավման բացահայտման ու կանխարգելման, պաշտոնատար անձանց հնարավոր փոխկապակցվածությունը տնտեսվարող սուբյեկտների հետ պարզելու, ինչպես նաև նշված տնտեսական գործունեության քողի տակ թմրամիջոցների, հոգեմետ (հոգեներգործուն) նյութերի հնարավոր ապօրինի շրջանառության և մաքսանենգության կանխարգելման տեսանկյունից։

	2) Նախագծին կից ներկայացված ամփոփաթերթի համաձայն՝ Տեսչական մարմինների աշխատանքների համակարգման գրասենյակի առաջարկությունն առ այն, որ  Նախագծի 4-րդ հոդվածի 4-րդ մասով նոր խմբագրությամբ շարադրվող 8-րդ մասում  հստակեցվի  ի՞նչ է իրենից ներկայացնում և ի՞նչ է իր մեջ ներառում մասնագիտական դիրքորոշումը չի ընդունվել այն պատճառաբանությամբ, որ յուրաքանչյուր շահագրգիռ պետական մարմին իր լիազորությունների շրջանակում ուսումնասիրում և դիրքորոշում է ներկայացնում հայտի և կից փաստաթղթերի վերաբերյալ: Հաշվի առնելով ներկայացված պարզաբանումը առաջարկում եմ Նախագծի 4-րդ հոդվածի 4-րդ մասով նոր խմբագրությամբ շարադրվող արդեն իսկ 10-րդ մասում «մասնագիտական» բառը փոխարինել «իրենց լիազորությունների շրջանակում» բառերով։
	Ընդունվել է

	3) Նախագծում անհրաժեշտ է ներառել դրույթ՝ համաձայն որի կբացառվի «Թմրամիջոցների և հոգեմետ (հոգեներգործուն) նյութերի մասին» օրենքի (այսուհետ՝ Օրենք) նորմերի անհարկի կրկնությունը, մասնավորապես՝ հիմք ընդունելով այն հանգամանքը, որ Օրենքի 45.3-րդ հոդվածի 2-րդ և 4-րդ մասերը, 45.5-րդ հոդվածի 1-ին, 2-րդ մասերը և 45.6-րդ հոդվածի 4-րդ մասը, 45.3-րդ հոդվածի 5-րդ մասը և 45.5-րդ հոդվածի 3-րդ մասն ըստ էության կրկնում են միմյանց բովանդակությունը։
	Չի ընդունվել 
Նշված նորմերը ըստ էության տարբերվում են իրենց կարգավորման առարկայով և նպատակահարմար չէ դրանք միացնելը կամ ուժը կորցրած ճանաչելը:

	4) Միաժամանակ, համաձայն գործող իրավակարգավորումների (Օրենքի 45.6-րդ հոդվածի 5-րդ մաս)՝ արտադրական կանեփի հետ կապված գործունեության լիցենզիայի ստացման համար դիմողը պարտավոր է բացահայտել և լիցենզիա ստանալու հայտի հետ լիցենզավորման կարգով սահմանված ձևով ներկայացնել փոխկապակցված անձանց և իրական շահառուների վերաբերյալ տեղեկությունները: Բացի այդ, Օրենքի 3-րդ հոդվածի 1-ին մասի 18-րդ և 19-րդ կետերով հղում տրվող «Փողերի լվացման և ահաբեկչության ֆինանսավորման դեմ պայքարի մասին» և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքների  համաձայն «փոխկապակցված անձանց» և «իրական շահառուների» շրջանակում ներառվում են նաև անձի ամուսինը/կինը, անչափահաս զավակը, այն ֆիզիկական անձն, ով օրենքով չարգելված այլ ձևով հնարավորություն ունի կանխորոշելու իրավաբանական անձի որոշումները և այլն: Ուստի, առաջարկում եմ Օրենքում հստակ ամրագրել թե «Փողերի լվացման և ահաբեկչության ֆինանսավորման դեմ պայքարի մասին» և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքներով մատնանշված անձանց լայն շրջանակից ու՞մ մասին և ինչպիսի՞ տեղեկատվություն է պետք ներկայացնել (օրինակ՝ անձնագրային տվյալներ, բնակության հասցե թե վերջին երեք տարվա ֆինանսական շարժի, եկամուտների հոսքի, անշարժ գույքի և այլնի մասին տեղեկատվություն): Առաջարկում ենք նաև դիտարկել վերոնշյալ անձանց մասին Օրենքի 45.6-րդ հոդվածի 7-րդ մասով սահմանված՝ միայն այդ տեղեկատվությունը պահանջելու տարբերակը:
	Չի ընդունվել
Ներկայացվող անհրաժեշտ տեղեկատվության ցանկը կսահմանվի 2021 թվականի հուլիսի 15-ի N 1170-Ն որոշմամբ հաստատված լիցենզավորման կարգով:

	5) Նախագծով առաջարկում եմ համապատասխան իրավակարգավորումներ սահմանել նաև տրամադրված քվոտայի ավելացման և նվազեցման (հրաժարման) դեպքերի համար՝ ամրագրելով նվազեցման (հրաժարման) դեպքում վճարված պետական տուրքի վերադարձման բացառումը։
	Չի ընդունվել
Քանի որ քվոտաների ավելացման կարգը արդեն իսկ սահմանված է Կառավարության 2021 թվականի հուլիսի 15-ի N 1170-Ն որոշման մեջ, և քվոտաների նվազեցման կարգը կսահմանվի նույնպես2021 թվականի հուլիսի 15-ի N 1170-Ն որոշմամբ, հետևաբար առավել նպատակահարմար է պետական տուրքի վերաբերյալ կարգավորումները նույպես սահմանել վերոնշյալ կարգերով:

	6) Նախագծին կից ներկայացված ամփոփաթերթի համաձայն՝ Տեսչական մարմինների աշխատանքների համակարգման գրասենյակի առաջարկությունն առ այն, որ անհրաժեշտ է կանոնակարգել՝ լիցենզավորման ենթակա գործունեության համար նախատեսված ջերմատուն, տնկարան, պահեստ կամ լաբորատորիա կառուցելու համար լիցենզավորման հայտ ներկայացնելիս, անձի կողմից մինչև մեկ տարվա ժամկետի տրամադրում հայցելու դեպքում, ինչպե՞ս է իրականացվելու նախքան արտադրական կանեփի հետ կապված գործունեությանը ներգրավվելը արտադրական կանեփի հետ կապված գործունեության լիցենզիա ստացած անձանց կողմից աշխատակիցների տվյալները լիցենզավորող մարմին ներկայացնելու՝ Օրենքի 45.6-րդ հոդվածի 7-րդ մասի պահանջը, չի ընդունվել այն հիմնավորմամբ, որ մինչև մեկ տարվա ժամկետի հայցումը դեռևս չի նշանակում, որ հայտատու կազմակերպությունը աշխատակիցներ չի ներգրավել, ավելին` բազմաթիվ հայտատուների կողմից ներկայացվում են աշխատակիցների համապատասխան փաստաթղթեր: Հարկ է նշել, որ ներկայացված առաջարկությունը հենց վերաբերում է այն տնտեսավարողներին, որոնք դեռևս չունեն աշխատակիցներ, սակայն օրենսդրական ներկայիս կարգավորման համաձայն պարտավոր են այնուհանդերձ ներկայացնել տեղեկատվություն, երբ աշխատակիցներ չունենալը հիմնավորված է, քանի որ հայցել են մինչև մեկ տարվա ժամկետի տրամադրում: Հետևաբար, վերոնշյալ երկու տարբեր դեպքերի համար անհրաժեշտ է սահմանել համապատասխան կարգավորումներ:
	Չի ընդունվել
Նշված ոլորտում լիցենզավորման արդեն իսկ մեկ տարվա փորձը ցույց է տվել, որ հայտատուների կողմից ներկայացվում են աշխատակիցների համապատասխան փաստաթղթեր (օրինակ` կազմակերպության հաշվապահ, տնօրեն և այլն):

	7) Միաժամանակ, հաշվի առնելով ոլորտի ռիսկայնությունը՝ առաջարկում եմ ստորև ներկայացվող առաջարկությունները ներառել սույն նախագծում՝ մեկ նախագծով ոլորտի համար ընդհանուր կարգավորում սահմանելու նպատակով։
Նախագծով առաջարկում եմ սահմանել դրույթ առ այն, որ Օրենքի 45.9-րդ հոդվածի 1-ին մասից հանվեն «և պատասխանատվության միջոցների կիրառման» բառերը, իսկ 2-րդ մասում՝ «համաձայնեցնելով» բառը փոխարինվի «տեղեկացնելով» բառով։
	Ընդունվել է

	8) Օրենքի 45.9-րդ հոդվածն անհրաժեշտ է լրացնել հետևյալ բովանդակությամբ նոր մասերով.
«8.Դիտարկման ընթացքում Հայաստանի Հանրապետության օրենսդրության համապատասխան պահանջների, լիցենզավորման պայմանների խախտման դեպքում վերահսկողություն իրականացնող պաշտոնատար անձը տալիս է որևէ գործողություններ կատարելու կամ որևէ գործողություն կատարելուց ձեռնպահ մնալու վերաբեյալ կարգադրագրեր` դրանց կատարման համար սահմանելով ժամկետներ:
9.Դիտարկման արդյունքները հիմք են «Հայաստանի Հանրապետությունում ստուգումների կազմակերպման և անցկացման մասին» օրենքով սահմանված կարգով ստուգում իրականացնելու համար։
10.Դիտարկման ընթացքում հայտնաբերված խախտումների և անհամապատասխանությունների համար վարչական պատասխանատվության միջոցներ չեն կիրառվում, բացառությամբ վերահսկողություն իրականացնող տեսչական մարմնի տված կարգադրագրի պահանջները խախտելու դեպքերի:»։
	Ընդունվել է

	9) Նախագծին կից ներկայացված ամփոփաթերթի համաձայն՝ Տեսչական մարմինների աշխատանքների համակարգման գրասենյակի առաջարկությունն առ այն, որ Օրենքի 45.8-րդ հոդվածը լրացվի հետևյալ բովանդակությամբ նոր մասով. «11. Արտադրական կանեփի արտադրության, արտահանման, ներմուծման և մեծածախ առևտրի լիցենզիա ունեցող տնտեսավարող սուբյեկտները լիցենզավորման կարգով սահմանված տարածքներում պետք է ապահովեն տեսաձայնագրող սարքերի առկայությունը, ինչպես նաև տեսաձայնագրող սարքերի ձայնագրությունների պահպանումը առնվազն 6 ամիս ժամկետով՝ վերահսկողության շրջանակներում վերահսկողություն իրականացնող պետական մարմինների պահանջով այն ներկայացնելու համար։», չի ընդունվել։ Հաշվի առնելով վերոգրյալը և հիմք ընդունելով վերահսկողության արդյունավետ իրականացման համար վերոնշյալ պահանջի անհրաժեշտությունը՝ Տեսչական մարմինների աշխատանքների համակարգման գրասենյակը պնդում է իր նախկինում ներկայացված դիրքորոշումը։
	Ընդունվել է

	10) Միաժամանակ, հաշվի առնելով ՀՀ կառավարության կողմից ներդրվող Մեկ կանգառ, մեկ պատուհան մոդելը, որի համաձայն պետական սահմանի անցման կետերում տեղակայված են լինելու միայն Պետական եկամուտների կոմիտեն և Ազգային անվտանգության ծառայությունը և արտաքին տնտեսական գործունեության սպասարկման կենտրոններում հսկողական և վերահսկողական գործառույթներն իրականացվելու են Պետական եկամուտների կոմիտեի կողմից՝ հավելյալ քննարկման կարիք ունի Շուկայի վերահսկողության տեսչական մարմնի կողմից արտադրական կանեփի ներմուծման և արտահանման նկատմամբ Օրենքով սահմանված վերահսկողական գործառույթների իրականացումը։
	Չի ընդունվել 
Սույն առաջարկը դուրս է Նախագծի վերաբերյալ աշխատանքային կարգով իրականացված քննարկման առարկայից և ներկա փուլում չի կարող ներառվել Նախագծի մեջ: Ինչպես նաև պարզ չէ թե սույնով ինչ փոփոխություն է առաջարկվում:

	12. Առողջապահության նախարարություն
	

	
	

	Առաջարկվում է 45.6-րդ հոդվածը լրացնել 12-րդ և 13-րդ մասերով հետևյալ բովանդակությամբ.
«12. Լիցենզիայի գործողությունը չի կարող ավելի ուշ սկսել, քան լիցենզիայի հայտ ներկայացնելու օրվանից մեկ տարվա ընթացքում: Հայտատուն լիցենզավորման հայտ ներկայացնելիս կարող է հայցել մինչև մեկ տարվա ժամկետի տրամադրում լիցենզավորման ենթակա գործունեության համար նախատեսված կառույցները կառուցելու համար:
13. Եթե մեկ տարվա ընթացքում լիցենզիա ստացած անձը չի ներկայացնում վերապահմամբ նախատեսված փաստաթղթերը, կամ այդ տարածքները չեն համապատասխանում Կառավարության սահմանած պահանջներին, ապա լիցենզիան ուժը կորցրած է ճանաչվում լիցենզավորող մարմնի կողմից՝ «Վարչարարության հիմունքների և վարչական վարույթի մասին» օրենքի 66-րդ հոդվածի 3-րդ մասի «բ» կետի հիմքով, անկախ տվյալ լիցենզիայի գործողությունը կասեցված լինելու հանգամանքից»:
Քանի որ ՀՀ Կառավարության 2021 թվականի հուլիսի 15-ի N 1170-Ն որոշմամբ սույն պահանջը արդեն իսկ սահմանված է, մինչդեռ «Լիցենզավորման մասին» օրենքի 37-րդ հոդվածի 1-ին մասի 9-րդ կետի համաձայն` լիցենզիայի գործողությունը կարող է դադարեցվել` 9) օրենքով նախատեսված այլ դեպքերում: Ուստի լիցենզիայի գործողությունը լիազոր մարմնի կողմից դադարեցնելու լիազորությունը բացի լիցենզավորման կարգից, անհրաժեշտ է ամրագրել նաև «Թմրամիջոցների եվ հոգեմետ (հոգեներգործուն) նյութերի մասին» օրենքում:
	

	13. ՀՀ ոստիկանություն

	1․ Նախագծի 4-րդ հոդվածի 3-րդ մասն առաջարկվում է շարադրել հետևյալ խմբագրությամբ․
 7-րդ մասը շարադրել հետևյալ խմբագրությամբ.
7. Արտադրական կանեփի հետ կապված գործունեության լիցենզիա ստացած անձինք նախքան արտադրական կանեփի հետ կապված գործունեությանը ներգրավվելը լիցենզավորող մարմին են ներկայացնում աշխատակիցների անձնագրային տվյալները, թմրամիջոցների կամ հոգեմետ նյութերի հետ կապված հանցագործության կատարման համար քրեական պատասխանատվության ենթարկված լինելու կամ այդպիսի վարչական իրավախախտման կատարման համար պատասխանատվության ենթարկված լինելու և թմրաբանական հիվանդությունների բացառման վերաբերյալ տեղեկություններ:։։
	Ընդունվել է

	2․ Նախագծի 4-րդ հոդվածի 4-րդ մասի 1-ին պարբերությունում կամ թմրամոլությամբ  տառապող բառերն առաջարկվում է փոխարինել առկա են թմրաբանական հիվանդություններ բառերով։
	Ընդունվել է

	3․ Նախագծի 4-րդ հոդվածի 4-րդ մասի 5-րդ պարբերությունը շարադրել հետևյալ խմբագրությամբ․
Հայաստանի Հանրապետության ոստիկանությունը իր լիազորությունների շրջանակում ուսումնասիրում է արտադրական կանեփի հետ կապված գործունեությանը ներգրավված և նրանց փոխկապակցված անձանց մասին տեղեկատվությունը, ինչպես նաև ներկայացված անվտանգության ապահովման պլանը, այնուհետև ներկայացնում է դրանց վերաբերյալ դիրքորոշում:։
	Ընդունվել է

	4․ Առաջարկվում է նաև «Թմրամիջոցների և հոգեմետ (հոգեներգործուն) նյութերի մասին» օրենքի 45.6-րդ հոդվածի 6-րդ մասի 2-րդ կետում տառապում են թմրամոլությամբ բառերը փոխարինել առկա են թմրաբանական հիվանդություններ բառերով։
Թմրամոլությամբ տառապող բառերի թմրաբանական հիվանդություններ բառերով փոխարինման անհրաժեշտությունը կայանում է նրանում, որ անձը կարող է հայտ ներկայացնելու պահին չլինել քրեական պատասխանատվության ենթարկված կամ այդպիսի վարչական իրավախախտման կատարման համար պատասխանատվության ենթարկված կամ հաշվառված որպես թմրամոլությամբ տառապող անձ, սակայն օգտագործի թմրամիջոցներ և տառապի թմրաբանական հիվանդություններով։
	Ընդունվել է

	14. ՀՀ ազգային անվտանգության ծառայություն
	09.12.2022

	
	11/1469

	Առաջարկվում է ««Թմրամիջոցների և հոգեմետ (հոգեներգործուն) նյութերի մասին» օրենքում փոփոխություններ և լրացումներ կատարելու մասին» օրենքի նախագծի 4-րդ հոդվածի 4-րդ մասի 10-րդ կետում լրացնել նոր պարբերություն հետևյալ բովանդակությամբ 
«Հայաստանի Հանրապետության ազգային անվտանգության ծառայությունն իր լիազորությունների շրջանակում ուսումնասիրում է հայտերը և կից փաստաթղթերը` Հայաստանի Հանրապետության ազգային անվտանգությանը սպառնացող ռիսկերի, տվյալ տնտեսական գործունեության քողի տակ ենթադրյալ հանցավոր գործունեության, դրան նպաստող պայմանների ու պատճառների վերհանման, ինպես նաև տնտեսական անվտանգության ապահովման և կոռուպցիայի հակազդման, թմրամիջոցների միջազգային ապօրինի շրջանառության և հանցավոր ճանապարհով ստացված գույքն օրինականացնելու, փողերի լվացման դեմ պայքարն արդյունավետ կազմակերպելու նպատակով և ներկայացնում համապատասխան դիրքորոշում:»
	Ընդունվել է

	15. Էկոնոմիկայի նախարարություն
	09.12.2022

	
	01/20445-2022

	Առաջարկվում է ««Թմրամիջոցների և հոգեմետ (հոգեներգործուն) նյութերի մասին» օրենքում փոփոխություններ և լրացումներ կատարելու մասին» օրենքի նախագծի 4-րդ հոդվածի 4-րդ մասի 10-րդ կետում էկոնոմիկայի նախարարության լիազորությունը շարադրել հետևյալ խմբագրությամբ․ «Էկոնոմիկայի նախարարությունն իր լիազորությունների շրջանակում ուսումնասիրում է հայտերը, կից փաստաթղթերը և ներկայացնում է դիրքորոշում` արտադրական կանեփի բույսերի սորտերի, արտադրական կանեփի (սերմերի, մայր բույսերի, կտրոնների) մշակության առանձնահատկությունների և արտադրատեսակների քանակների վերաբերյալ։»։
	Ընդունվել է

